
FISCALIA DE MEDIO AMBIENTE
Rua Viena, 1 (Poligono Fontifas)
15700-Santiago de Compostela

ASUNTO: INICIO IRREGULAR DE OBRAS EN PROXECTO DE GRANXA DE CRIA PARA
VISON.

PROXECTO: PROXECTO DE GRANXA PARA CRIA DE VISON.

PROMOTOR: VISOTENIC, SL

LOCALIZACION: O ARNADO (CONCELLO DE AESTRADA)

CLAVE: PO/2014/008

D. Oscar Rivas Lépez con D! . <n nome e representacion da Sociedade Galega de
Ornitoloxia (SGO); D. Fins Eirexas Santamaria, D! ||, en representacion de ADEGA
(Asociacion para a Defensa Ecoloxica de Galiza); D. Serafin Gonzalez Prieto, DI ]
en representacion da Sociedade Galega de Historia Natural (SGHN), e D. Anxo Manuel
Fernandez Saborido, DI || BBl e representacion da Federacion Ecoloxista Galega
(FEG)

Comparecen e din:

Que por medio do presente escrito presentamos DENUNCIA contra VISOTENIC, S.L. en base
aos seguintes feitos:

1- Visotenic, S.L. esta a promover o proxecto denominado “Granxa para cria de visén” no
lugar de O Arnado, concello de A Estrada (Pontevedra).

2- As “Instalacions gandeiras de animais exdticos ou destinados a peleteria”, estan
incluidas no Anexo da Lei 9/2013, do 19 de decembro, do emprendemento e da
competitividade econdmica de Galicia (punto 9.4 do Anexo), polo que ao abeiro do
artigo 33 da citada Lei 9/2013, deberan someterse a un procedemento de avaliacion de
incidencia ambiental.

3- En cumprimento da citada normativa, o 6rgano ambiental iniciou o procedemento de
avaliacion de incidencia ambiental, con cédigo de expediente PO/2014/008. O proxecto
de execucion, que inclie a Memoria Ambiental definida no artigo 34.2 da Lei 9/2013,
esta na actualidade exposta a informacion publica para a presentacion de alegaciéns
na web http://www.cmati.xunta.es/informacion-publica-de-proxectos-de-
incidencia-ambiental?p _p_id=AlAPortlet WAR_AlAPortlet INSTANCE_D4wp&
p_p_lifecycle=1&p_p_state=normal&p_p_mode=view&p_p_col_id=column-
1&p_p_col_count=1, tal e como determina o artigo 35.1 da citada Lei. O prazo de
exposicion publica do proxecto remata o dia 28 de marzo, polo que no momento de
redaccion desta denuncia o proxecto ainda continla nesa fase do procedemento, tal e
como se aprecia na imaxe extraida da citada web o 27 de marzo as 9:35 hora local.

4- O procedemento de avaliacion de incidencia ambiental finaliza coa emision da

Declaracion de Incidencia Ambiental, tal e como especifica o artigo 36 da Lei 9/2013.
Esta Declaracién constitie un “requisito esixible” no procedemento de Comunicacién
Previa regulado polo artigo 24 da citada Lei -Punto “e) A autorizacién ou declaracién
ambiental que proceda’-. Segundo o artigo 25, esta comunicacion previa constitie o
acto xuridico que habilita para o inicio da actividade ou a apertura do establecemento,
asi como para o inicio da obra ou instalacion, non sendo posible o inicio destas sen
este acto previo.

Posto que o proxecto referido ainda se atopa na fase de informacion publica vinculada
ao procedemento de avaliacidon de incidencia ambiental, é evidente que non existe a
data de hoxe Declaracién de Incidencia Ambiental. Xa que logo, non é posible que nas
circunstancias actuais se tefia producido a comunicacion previa regulada polo artigo
24, ou no caso de terse realizado, produciuse unha inexactitude, falsidade ou omision
de documentos esixibles, neste caso a Declaracion de Incidencia Ambiental.

Non entanto, podemos acreditar que a data 26 de marzo as obras de execucion de
granxa de vison de O Arnado (concello de A Estrada) xa deron comezo e estan a
executarse na actualidade, tal e como se pode apreciar na seguinte imaxe:

O inicio das obras sen a obtencion da preceptiva Declaracion de Incidencia Ambiental é
contraria a dereito, xa que tal e como se desenvolveu en anteriores apartados deste
escrito, dito documento é requisito indispensable da comunicacién previa ao inicio da
actividade ou obra. Segundo o artigo 26 da Lei 9/2013, a inexactitude, falsidade ou
omisién nos datos achegados na comunicacion previa comportara “a ineficacia da
comunicacion efectuada e impide o exercicio do dereito ou da actividade afectada
desde o0 momento en que se cofiece, sen prexuizo das sancions que proceda impofier
por tales feitos”. Tamén podera determinar “a obriga do interesado de restituir a
situacion xuridica do momento previo”.

Por outra banda, o réxime sancionador establecido no Capitulo V da Lei 9/2013
establece como infraccion moi grave “71- abrir un establecemento e levar a cabo
actividades, ou realizar modificacions, sen efectuar a comunicaciéon previa o0 sen
disporier das licenzas ou autorizacions oportunas, ou incumprir as suas condicions, se
supoén un risco grave para as persoas ou bens”, asi como “4- o engano ou falsidade
nas comunicacions previas ou na obtencion das correspondentes licenzas o
autorizacions mediante a achega de documentos ou datos”. No caso indicado no punto
1, considerarase infraccion grave se non supén un risco grave para as persoas ou
bens.

O visoén europeo é unha especie considerada como invasora polo Real Decreto
63072013, de 2 de agosto, por el que se regula el Catalogo espafiol de especies
exoticas invasoras, e esta cientificamente constatado o enorme prexuizo que esta a
supor no medio ambiente a presenza de poboaciéns naturalizadas procedentes de

escapes de granxas como a que nos ocupa. Consideramos polo tanto que a apertura
dun establecemento deste tipo (afectado ademais pola Disposicién Adicional 62 do
citado RD 630/2013) sen a correspondente autorizacion ambiental constitue un risco
para o ben publico que constitie o Medio Ambiente e o dereito ao seu disfrute e
conservacion, amparados pola Constitucién Espafiola.

10- Os feitos presentados nesta denuncia poderian:

a. Contravir as leis e outras disposicions de caracter xeral protectoras do medio
ambiente e pode perxudicar gravemente o equilibrio dos sistemas naturais
mediante a liberacion dunha especie considerada invasora e incluida no
Catalogo estatal de especies invasoras.

b. Non ter obtido a preceptiva autorizacion ou aprobacion administrativa das suas
instalaciéns.

c. Falsear ou ocultar informacién sobre aspectos ambientais.

d. Constituir unha actividade perigosa para os animais ou prantas, no caso de
producirse escapes ou liberaciéns de visén americano dende as instalacions
executadas sen a preceptiva autorizacion ambiental.

11- Segundo o indicado no punto anterior, estes feitos poderian verse afectados polos
artigos 325, 326, 328.2 do Cédigo Penal.

Por todo o exposto SOLICITAMOS que, tendo por presentado este escrito, se admita e se tefa
por presentada a denuncia contra VISOTENIC, S.L., aos efectos de apertura de dilixencias de
investigacién por iniciar as obras do proxecto “Granja para cria de visén” sen a obtencién da
preceptiva Declaracion de Incidencia Ambiental, feito que pode estar infrinxindo as normas de
proteccion do medio ambiente.

MEDIDAS CAUTELARES: dada a gravidade dos feitos denunciados, irreparables en si
mesmos se como froito do tramite administrativo finalmente non se emitise unha declaracion de
incidencia ambiental positiva, solicitamos se adoite como medida cautelar a paralizacion das
obras de execucién das citadas instalacions.

En Santiago de Compostela, a 27 de marzo de 2014.

LA

D. Oscar Rivas Lopez
Presidente da Sociedade Galega de Ornitoloxia (SGO)

Fins Eirexas Santamaria
Secretario Executivo de ADEGA (Asociacion para a Defensa Ecoloxica de Galiza)

Serafin Gonzalez Preieto
Presidente da Sociedade Galega de Historia Natural (SGHN)

Anxo Manuel Fernadndez Saborido
Coordenador Xeral da Federacion Ecoloxista Galega (FEG)

Sociedade Galega de Ornitoloxia, SGO

Asociacion para a Defensa Ecoldxica de Galiza, ADEGA
Sociedade Galega de Historia Natural, SGHN
Federacion Ecoloxista Galega, FEG



